Jaorverslaag

Ouk op 't aafgeloupe seizoen kinne en meuge weej met trots en voldoening truuk kiéke. 't waas
weer knal.. D'n originele vastelaovessfeer dae in ein vastelaovesvereiniging thoés huurd waas d'r
altiéd volledig aanwezig. Dit kwaam veural tot uting in de aovende die door 6s vereiniging woorte
georganiseerd.

Os aktiviteite begoste dit jaor met ein oétgespraoke oétsloverie. Dao waas namelijk in ein gezellige
buu belaof det weej taege 0s mei-residensiehalder de Berg en Bos Boys zulle gaon voetballe. Det
is gebeurd op 25 mei 1968 op ein van de sportveld op d’'n Herungerberg. 't Waas eine fijne
wedstrijd dae weej, zonder holp van beer of sherry iérvol verlaore hebbe met 3-2. Weej hebbe eur
waal belaof det weej eur dit jaor glansriék zoele inmake wie det in sportterme hit. ‘s-Aoves woort
heej nog ens duchtig euver naogepraot beej Jansse aan de bar en netuurlijk waal met ein glaeske
beer. Ein dink mot mich nog van 't hert en det is iérlijk waor. Piet Jansse haet de wedstrijd geleid
en hae kint good met de fluit euverwaeg. Names 06s, maar ouk names de Berg en Bos Boys van
herte bedank veur 't fluite.

Op 21 september 1968 woort door 0s eine balaovend gehalde um de minse alves veur te bereide
op de kommende vastelaovend. Helaas hebbe weej motte vasstelle det deze aovend maar matig
woort bezoch. Det is neet leuk veur de jonges van 't bestuur maar ziér zeker neet veur de jénges
van de Zwervers die bijna veur niks zien opgetraoije, terwiel ze op ein ander lokasie royaal geld
hadde kinne verdene. Pas later op d’'n aovend leep 't lekker vol en toen woort 't ouk alderwets
gezellig.

Euverichs hebbe weej neet te klage euver belangstelling. Op 6zze kienaovend 19 oktober waas 't
euver vol, zoé vol zelfs det d'r staonde aan 't buffet mei gekiend woort. Ein groet sukses det
groéten deils te danke is aan 6zze penningmeister Lei Seelen dae zich daoveur vol veur haet
ingezatte.

De aovend waas teves leedjesaovend. 't Waas eine primeur veur 6s vereiniging. Veurhaer, en dan
spraek ik euver ein seizoen, is noeits eine leedjesaovend gehalde. Dit, gecombineerd met de
kienaovend, heb ik meuge vasstelle det 't ein denderend sukses waas en beslis veur herhaling
vatbaar. Dao ware ouk nieje componiste en ik zoel idderein, dae ouk maar wat van deez gave
bezit, veur de kdmmende leedjesaoven en leedje te make en in te steure. Hae hoof 't zelf nog neet
ens te zinge, dao zérge weej dan waal veur. 't Zoel moei zien as weej de kommende kiér eine
complete aovend heejveur motte organisere. Nao dit alles woort door 6zze kastelein Piet Janssen
de vastelaovesfilm gedreijt. Die waas grandioos. Zelde hebbe weej zo’n huppelende meinigte
gezeen as idder jaor opnie weer tésse de more van Hotel Maagdenberg wuurt gepers.

De iérste zitting waas dit jaor op 16 november. Dao woort 6s weer ein ziér gevarieerd programma
veurgeschotteld, det ik toch effe in ‘t kort veur de geis wil haole. Naodet presiés 15 minute te laat
de zitting geaopend woort veur eine helaas neet gans gevolde zaal, trooije veur 0s op de alom
bekinde hofzengers o.l.v. d’'n Hiér Franck. Weej stonde allemaol verbaas van de enorme
veuroétgank die de jonges dit jaor gemak hebbe. Dit is neet allein te danke aan de deskundige
leiding die zeej taegeswaordig hebbe, maar ouk vanwaege eure enorme inzet. Iddere waek
repetere zeej veur de kbmmende zitting. En det maonde lang. 't Is fijn det weej heej zonne groep
zengers hebbe. Op de zitting woorte twiej leedjes oétgeveurd. As dank veur de prima prestasie



kreeg d'n Hiér Franck as iérste, de onderscheiding van v.v. De Wien, welke dit jaor veur 't iérs
woort oétgereik.

Heejnao woorte inkele schoenkelleedjes gezénge door hofzenger Frans Peters. Dae had aevel de
mond nog neet toegeklap wie de zaal woort opgeschrik door ein radioberich van ageet Scherphuis,
alias Ans Nieskens. Dao woort eine opstand in de Wien aangekéndig, dae later op d'n aovend, wie
bleek, door de veldwachter woort neergeslage. Hee op kom ik later truuk.

De vors makde daonao de oétslaag bekind van de nieje vastelaovesleedjes van de Wien.

1. “Laot maar rolle det geld” Teks en meziék van Baer van der Meij (204 punte)
2. “De gezellige Wienbol” teks en meziék Jeu Titulaer (200 punte)

3. “Boem Paaf” teks en meziék ouk van Jeu Titulaer (130 punte)

4, “Schei 0ét” teks Gerard Seelen en meziék Frans Peters (63 punte)

5. “Mooder” teks en mezziék van Jeu Titulaer

6. “Kosmuulke” teks en meziék van Jeu Titulaer

7. “Vertel mich gauw” van Gerard Seelen.

Op deze oétslaag woort eine dobbele Wienbol oétgebrach door de “twiéde” seremoniemeister Mevr.
Wassen, die zich good van deez taak haet gekwete. Umdet d'r effe gewach meus waere op de
veldwachter dae de al iérder aangekondigde opstand meus neerslaon, zong d’'n hofzenger nog
efkes twiej leedjes.Wie de veldwachter kwaam (Jeu Titulaer) woort door um gezag, det 't gezag
gezag haet, det 't gezag gezag mot bliéve vanwaege 't gezag. En gezag mot waere, det 't gezag
van de veldwachter gezag haet, det 't ouk werkelijk gezag waas wat hae zag.Waat ein gezag.
Naodet d'r oetgebreid iets gezag waas euver det gezag leet hae zien vrouw in d'n auto ouk nog
gauw in de pliesiezak blaose waodoor dae pliesie flauw veel. Ge begriep det dae buut van Jeu vol
met flauwe wazel zoot.

Nao Jeu zien optraeje woordt 't tiéd det ziene Hoégheid Jan d'n Ierste ging aaftraeje. Neet det weej
um meug ware, maar 't is néw einmaol ein noédzakelijk kwaod det det mot gebeure. Ouk Jan d'n
Iérste danke weej van herte veur ziene volledige inzet as Prins van de Wien. Hae verdween in ein
doedskis van de biihne. Ouk Piet wetjes en Lewie Borremans hebbe as adjudante same met Jan
beejgedrage aan 't slage van De Wien eur iérste optraeje in Venlo. Dank daoveur..

Nao de aansloétende pauze zong d’n hofzenger Frans Piéters inkele leedjes wao-nao eine nieje
buutnereedner zien debuut in de buut makde as de straotzenger, alias Gerard Seelen. Met zien
joekelel as meziékinstrument wis hae de zaal op te juine um mei te zinge. Zien optraeje waas ein
sukses en veur herhaoling vatbaar op ein volgende zitting. Nao Gerard kwame de Maadenbergers
(Jeu,Baer en Joep) op de blihne die de loodseaffaire, Levber zien transport, de pille-kwestie de
beejstandwet, de gemeinteprobleme, 't bad in Bliérick, de underste meule en nog vuul miér op de
korrel nome. Ou keur optraeje waas aaf en weej danke eur d'rveur um idderjaor opnie weer met
aktuele zake de gek te staeke.

't Volgende optraeje waas veur “De Rieschoelhalder”alis Baer van der Meij.Veural de oétholling
euverdwars waas ein belangriék verkiersbord. De hofzangers slote d'n aovend aaf waonao de tafels
en steul aan de kant ginge en vanaaf kwart veur ein nog stevig woort gedans wies ein oor of twiej.

Op 11 janewari waas de prinsebal. Met vuul uterlijk vertoén van de Klu Klux Klan woort de nieje
prins nao binne gebrach. As nieje regeerder woort Prins Gijs (v.d.Broek) oétgerope. Hae woort
beejgestaon door de adjudante Frans Peters(met de piép) en Toon Smits. Op de resepsie op 19



janewarie daonao kwame honderde minse en tevuul vereinigingen um op te neume eur felicitere.
Drumband St. Clara kwaam volledig oétgerds acte de presant gaeve. De prinsebal waas ouk taeves
de primeur van 6s prinsegarde. Eur iérste optraeje en ouk die daonao waas ein sukses. We zien
blie det 6s vereining deez aanwins d’rbeej haet. Ouk daoveur haet Lei Seelen gezérg. De Pekskes
zien ontworpe en gemak door de maedjes zelf met deskundige holp van d’'n opperneijer Gijs Van
den Broek.

De twiéde zitting op 1 fibberwarie waas baeter bezoch door ‘de leeje as de iérste. 't Scient det,
naoraote de vastelaovend doénderbeej kump de animo toeneemp. De zitting woort, weer 19
minute te laat, geaopend door 6zze vors Wienius. Naodet Prins Gijs d'n Ierste en adjudante Frans
en Toén ware binnegehaold kos de lol en joeks beginne.

De hofzangers begoste met twiej leedjes um de swoeng d’rin te brenge, waonao Graadje, alias
Sjaak Sieben as stadsumroper woort binnegehaold. Hae vertelde, net wie veurig jaor, ziér
interessant euver de gooijen alde tiéd en wie hae stadsumroper waas gewaore. Naodet hae emus
ein kat had zeen oétwringe, die 't daonao waal meus begaeve, verdween hae onder applaus van
toneel det weer woort ingenaome door de Maagdenbergers die kwame vertelle euver de Hollandse
Venlonaere, d'n Tev'v, de vleegende non en 't kiedele van Sjengske en Merieke. Ik wis allein neet
det ze van kiedele daonao zoé flot meuste trouwe.

Nao twiej leedjes door d’'n hofzenger kwaam de bekkersvrouw, aftewaal Jeu Titulaer in de buut.
Hae vertelde euver Homo-knaejers, de Gaulle zien neus, de Baer, ziene man, waal ens valse krinte
in de mik deej en zeej vertelde ouk euver seksmik.

Nao de pauze kwaam de Raod van elf en ein paar meiwerkers ein operette ten beste gaeve. De
‘vrouwelijke’helf waas beej 't publiek 't meis in trek. Dao ware mich ouk inkele kwante figure beej.

Daonao kwaam de ‘pechvogel’ Frans Wassen) met eine doem as enne waspaol nao binne. Hae
vertelde euver zien 6ngelok en desse daen doem beej de gemeinte eigelijk gaarneet nuédig hebs.
Veer vingers is zat volges Frans. Hae demenstreerde det ouk. Fijne wazel en leuk. Nao inkele
leedjes, vertok door hofzenger Frans Piéters verscheen ‘d’'n alde’ (Baer v.d.Meij) in de buut. Hae
waas waal erg groet in zienen doon. De groete kerk as waegschaal gebroéke duis ze neet zoé
maar.

Umstreeks 12 oor waas de zitting aafgeloupe.

Dit jaor kwaam ouk de iérste grammefoonplaat van De Wien oét waovan d'r 350 in de vereiniging
verkoch zien.

Op 10 fibberwarie woort einzelfde zitting gehalde veur de bejaarde minse in 6s perochie. De
meziek speulde gratis veur eur. Weej kinne efkes door de zitting gaon.

As iérste trooj Funs van Grinsven as blauwe ingel op. Daonao Gerard Seelen as straotmuzikant.
Jeu Baer en Joep oftewaal ‘de Maaagdenbergers’ hadde ‘'t euver Luns zien roés en de Tevé.

't Mannekoér St Franciscus waas d'r as gas en ‘de pechvogel’'waas d’r ouk.Dhr. Kimmel waas
verbaas det det op de Maagdenberg maar allemaol zoé maar kds en det der zoévuul animo veur
waas. Hae neumde det ein veurbeeld veur de stad en had 6nderscheidinge veur Vors, prins en
adjudante.

Nao héldiging van Prins Gijs d’'n Iérste kwaam ‘den alde’(Baer v.d.Meij) in de buut, volgde ein
twiéde optraeje van 't mannekoér en kwaam Sjaak Sieben as ‘stadsumroper’ Jeu Titulaer sloot de
rie as ‘bekkersvrouw’ De 6udjes’as ik die zoé maag neume, krege d’'r gen genog van getuuge d'n
tiéd van half twiej, det weej d'r toch maar met oétscheijde.



Op vastelaovesdinsdaag waas d'r 's-middags ein kinderfees. 't Is gewoén ein lus um det grut dao te
zeen rondkrioele. 't Is allein jaomer det d'r zoévuul zien die d'r neet thoeshure, maar doa is al
genog euver gepraot in de bestuursvergsderinge.

Alles beejein meuge weej zegge det dit seizoen geslaag is en det we met gooije mood de toekdms
tegemoood meuge zeen.

Nog te vermelde de bezeuke welke de Raod van Elf, Prins en adjudante gebrach hebbe aan
vereiniginge en resepsies.

Resepsie van Wim Daemen en Thea Wassen dd. 20-6-1968
Resepsie van Jan Peters en Francien Stakenborg dd. 11-10-1968
Resepsie Bert Ebus en Ans v.d. Aa en adpening van de kleijerzaak van v.d.Broek op 7-3-1969.

Op verzeuk ginge zeej ouk na kefee de Witte op de parade, Berg en Bos Boys, Gaef um Gaes,
Bedriefsaovende veur Imetex en Verema, Loreal, Buurtvereiniging Maagdenberg/Waterleiding, de
resepsie van de Fluiterskiéskes en de broelof van Piet en Leen Janssen.

Ouk ware d'r minder prettige gebeurtenisse in 1969;

11 janewarie woort door verbranding de zoon van Sjaak Houben oét 6s midde weggerok,

22 janewarie verloor Frans Piéters(met de piep) zien mooder,

28 fibberwarie euverleej de schoénvader van 0s raodslid Piet Wetjens, dae inmiddels waas
ingevalle as adjudant veur Frans Piéters en asof 't nog neet genog waas euverleej ziér
onverwach de mooder van 6zze andere adjudant Toén Smits.

Op al deez gelaegenhede zien weej zoévuul as meugelijk aanwezig gewaes.

De vors woort vervange door Lowie Borreemans, dae zich dao good doorhaer haet geslage.

Ik dach det ik heejmei alles had aangesneje wat d'r dit jaor is veurgevalle. Ik haop, det miene
opvolger-sikkretaris 't net zoé zal doon of misschien nog waal baeter. As raodslid blief t.a.tieje ter
beschikking. Ik geluif det ik names idderein maag spraeke as ik 6zze vors en zien raod van elf en
de aktieve meiwerkers wao 6nder 0s prinsegarde allemaol hertelijk bedank veur eure inzet um dit
alles tot slage te brenge en ik spraek de haop oet det ze dit wies in lengte van jaore bliéve
volhalde.

Venlo, 18 april 1969

Frans Peters, sikkertaris vv. De Wien



